
COMARCA
O concello de 
Toques acollerá 
un dos concertos 
do ciclo Espazos 
Sonoros         P18

LECER
O Circuíto de 
Teatro Amador 
volve a Melide 
este mes de 	
setembro      P20

CULTURA
"Relatos 
De-Mentes" é a 
nova creación
de Jaime 
Piñeiro            P21

ENTREVISTA

Emma 
Sanmartín, 
Pro Diva    P23

Asetem pon en marcha a nova edición 
da campaña comercial Volta ao Cole
A Asociación de Empre-
sarios e Empresarias da 
Terra de Melide pon en 
marcha a nova edición 
da campaña Volta ao 
Cole con vales de com-
pra, diferentes agasallos 
e a gran festa infantil. 
	 Para impulsar 
as compras nas tendas 
asociadas a Asetem, con 
tíckets iguais ou supe-
riores a 100 euros as fa-
milias recibirán vales de 
compra de 6 ou 10 eu-
ros, dependendo de se 
son ou non familia nu-
merosa, agasallos pro-
mocionais e entradas 
para a gran festa infantil 
do 26 de setembro. P3

Os días 19, 20 e 21 de setembro a parroquia de Fu-
relos regresa ao 1900 co VIII Mercado de Época, 
unha iniciativa organizada polo Concello de Melide 
e que atraerá a veciñanza e visitantes. P10

Furelos regresa ao ano 
1900 os días 19, 20 e 21

Chega unha nova edición da iniciativa Encontro 17, 
organizada e promovida polo Concello de Santiso, 
que este ano se celebrará na parroquia de Beigondo e, 
como fío condutor, o turismo.  P19

A iniciativa Encontro 17 
chegará a Beigondo

EditorialEditorial Tribuna de opinión
A deriva da sociedade, 

xulguen vostedes
Os incendios 

forestais
Xunta Directiva de ASETEM - CCA

O barco da ONG española Open Arms no Mediterráneo. / Foto: Open Arms Parte do territorio queimado no concello de Vilardevós. / Foto: Greenpeace

Escoller o tema para este 
artigo de opinión non foi 
sinxelo, sempre intento 
escribir sobre algo ligado 
á actualidade e desta volta 
había 3 temas principais 
dos que sentía a necesi-
dade de comentar, polo 
que probei a buscarlles un 
nexo común: a deriva da 
sociedade. 
	 Empecemos polo 
1º, Santiago Abascal (lí-
der de VOX) escribía un 
tweet, referíndose ao 
barco do Open Arms, co 
seguinte texto: "Ese bar-
co de negreros hay que 
confiscarlo y hundirlo". 
A ONG española, Open 
Arms, dedícase ao resca-
te de migrantes e labores 
humanitarias no Medi-
terráneo, en definitiva, 
a salvar vidas humanas. 
Non obstante, o líder dun 
partido político con re-
presentación no Congre-
so dos Deputados é capaz 
de referirse a eles e elas 
neses termos e que haxa 
xente lle siga votando. 
	 O 2º tema é, un 
mes máis, o xenocidio en 
Gaza. Seguimos sendo 
cómplices impasibles da 
masacre que Israel conti-

núa a perpetuar en Gaza. O 
pasado 25 de agosto coñe-
ciamos a nova de que Israel 
asasinou a 20 persoas, 5 de-
las xornalistas, nun ataque 
contra o Hospital Nasser de 
Gaza. Todo isto mentres os 
falecidos por fame ascen-
dían a 300. A pesares de 
todo isto miramos para ou-
tro lado.
	 Por último, a crea-
dora de contidos María 
Pombo dicía orgullosa nun 
dos seus vídeos que ela 
non le, non lle gusta, e que 
a xente que le non é mellor 
por iso. Por unha banda, é 
importante destacar que 

esta rapaza conta con 3 mi-
llóns de seguidores e segui-
doras nas súas redes, cada 
unha das súas palabras te-
ñen repercusión e, en moi-
tas ocasións, en xente moi 
nova, polo que igual debería 
pensar un pouco máis o que 
di. E, pola outra banda, ler 
unha persoa crítica porque 
mellora a concentración, a 
empatía e a memoria; fo-
menta a curiosidade, a crea-
tividade e a imaxinación; 
entre outros beneficios. 
	 Estes 3 temas dan 
boa conta da deriva que leva 
a nosa sociedade, xulguen 
vostedes.

O verán do 2025 será recor-
dado como o ano no que os 
incendios forestais queima-
ron 180 vivendas e 155.000 
hectáreas (segundo datos 
do sistema europeo Coper-
nicus) ou 95.000 hectáreas 
(segundo a Xunta de Ga-
licia). Un período fatídico 
para a nosa terra. 
	 Esta situación dáse 
nun contexto no que o ru-
ral galego está en completo 
abandonado por parte das 
Administracións Públicas e, 
sen esquecer, os efectos do 
cambio climático. 
	 Urxe xestionar, de 
maneira adecuada, a ampla 

masa forestal coa que con-
tamos en Galicia. Non obs-
tante, tamén urxe esixirlle 
aos propietarios e propie-
tarias do monte a mante-
lo limpo e sen maleza, así 
como naqueles espazos de 
especial protección me-
dioambiental que poñan as 
medidas necesarias a dispo-
sición destas propietarias e 
propietarios para poder ter 
o terreo no mellor estado 
posible. 
	 Cando arde o terri-
torio non só se perde vexe-
tación forestal, pérdense 
empregos, vivendas..., en 
definitiva a vida. 

Os 3 debuxos escollidos como gañadores do Concurso Volta ao Cole de Asetem, as autoras son: Leia (9 anos), Mateo (9 anos) e Xulieta (16 anos). / Fotos: Asociación de Empresarios da Terra de Melide

Asetem pon en marcha a nova edición da campaña Volta 
ao Cole con vales de compra, agasallos e a gran festa infantil

A Asociación de Empresa-
rios e Empresarias da Terra 
de Melide pon en marcha a 
nova edición da campaña 
Volta ao Cole con vales de 
compra, diferentes agasa-
llos e a gran festa infantil. 
	 Un ano máis, o teci-
do asociativo da vila lanza 
esta actividade para pro-
mocionar, nos establece-
mentos de proximidade, 
as vendas do material de 
papelería, roupa, calzado e 
demais artigos necesarios 

para o regreso ás aulas. En 
definitiva, reforzar a idea de 
que no comercio local ato-
parás todo o necesario. 
	 Para impulsar as 
compras nas tendas asocia-
das a Asetem, con tíckets 
iguais ou superiores a 100 
euros as familias recibirán 6 
ou 10 euros, dependendo de 
se son unidade familiar nu-
merosa ou non (no caso das 
familias numerosas débese 
aportar o certificado ou tar-
xeta). Os recibos deben ser 

do período de duración da 
campaña de Volta ao Cole, 
é dicir, do 1 ao 26 de se-
tembro. As familias deben 
entregar os tíckets nas ofi-
cinas de Asetem (rúa Lino 
Sexto, 7) en horario de 9:00 
a 14:00h.  A maiores do vale 
de compra as familias que 
entreguen os seus recibos 
tamén levarán un agasallo 
relacionado co regreso aos 
centros educativos e unha 
entrada para a gran festa 
infantil. Esta festa terán 

moitas novidades este ano 
para que sexa unha bonita 
experiencia para as nenas e 
nenos da comarca. Como xa 
é habitual, o lugar escollido 
para que os nenos desfruten 
desta festa, que se celebra-
rá o venres 26 de setembro, 
será o Parque Rosalía de 
Castro ou, en caso de choi-
va, o Pazo de Congresos.
	 Ao igual que o ano 
pasado, os vales de com-
pra canxearanse a través 
da APP de Asetem no prazo 

dun mes dende o día da en-
trega dos tíckets. 
	 Dende a directiva 
da Asociación empresarial 
queren animar a toda a ve-
ciñanza a mercar os produ-
tos necesarios para a Volta 
ao Cole no comercio local. 
Ademais, "queremos darlles 
os parabéns ás gañadoras 
do concurso que deseñaron 
uns carteis moi bonitos para 
esta campaña tan especial 
para eles e elas", indican 
dende o equipo directivo.

O Servizo Público de Emprego oferta 
varias formacións gratuítas en Melide

O Servizo Público de Em-
prego de Galicia oferta va-
rias formacións gratuítas en 
Melide dirixidas, principal-
mente, a persoas desempre-
gadas. 

Un persoa aprendendo as operacións básicas de cociña. / Foto de arquivo

	 Os cursos que se van 
impartir serán: atención 
sociosanitaria a persoas de-
pendentes en institucións 
sociais, cociña, actividades 
de xestión administrativa, 

operacións básicas de pas-
telería, operacións básicas 
de cociña, operacións de 
gravación e tratamento de 
datos e documentos, e ope-
racións básicas de restau-
rante e bar. 
	 No caso da forma-
ción de xestión administra-
tiva e operacións de grava-
ción e tratamento de datos 
e documentos está aberto o 
prazo para anotarse, dado 
que comezan o día 13 de 
outubro. A duración do 1º 
curso será de 958 horas, 
polo que rematará no mes 
de xullo de 2026. Con esta 
aprendizaxe poderás obter 
o certificado profesional 
e realizarás operacións de 
xestión administrativa para 
a venda de produtos e ser-
vizos, tesourería e persoal, 
así como a introdución de 
rexistros contables prede-

finidos. A 2ª formación, a 
de gravación e tratamento 
de datos, finalizará no mes 
de marzo de 2026. Neste 
caso o alumnado realizará 
operacións de rexistro de 
datos, así como transcribir, 
reproducir e arquivar a in-
formación e documentación 
requirida nas tarefas admi-
nistrativas e de xestión. 
	 O curso de opera-
cións básicas de pastelería 
comeza o 10 de outubro e 
finalizará en febreiro do 
vindeiro ano, nel aprende-
rán a elaborar e presentar 
elaboracións sinxelas de 
pastelería, así como asistir 
nas máis complexas e a co-
rrecta conservación de ditas 
elaboracións. 
	 A formación de co-
ciña comeza o 17 de outu-
bro e alargarase ata maio 
do 2026, nela aprenderán 
procesos de preparación 
previa, preparación e con-
servación de todo tipo de 
alimentos e definir ofertas 

gastronómicas, aplicando 
de xeito autónomo as técni-
cas correspondentes. 
	 No de operacións 
básicas de restaurante e bar 
o alumnado aprenderá a 
axudar no servizo e prepa-
rar bebidas sinxelas e comi-
das rápidas. 
	 Por último, no de 
atención sociosanitaria irá 
dirixido a atender persoas 
dependentes.
	 Todas as formacións 
son gratuítas e presenciais, 
habitualmente, en horario 
de mañá. As persoas intere-
sadas en inscribirse ou ob-
ter máis información poden 
chamar ao 881 93 02 68 ou 
enviar un correo a centro.
formacion.ocupacional.fe-
rrol@xunta.gal ou pasar 
polas oficinas do Servizo 
Público de Emprego en Me-
lide. Non obstante, para os 
cursos de xestión adminis-
trativa e tratamento de da-
tos deben chamar ao 981 58 
47 83.

A Xunta habilita axudas para facilitar a incorporación ao 
mercado laboral de novos profesionais do transporte

A Xunta de Galicia convo-
ca unha nova orde de axu-
das dotadas cun millón 
de euros para a obtención 
do certificado de aptitude 
profesional acreditativo da 
cualificación inicial e na 
modalidade de ampliación 

Un condutor de autobús como os que poden recibir estas axudas para a obtención do CAP. / Foto: iStock

ou promoción, así como de 
permisos de condución das 
clases C e D. 
	 Esta programa de 
axudas é a 1ª vez que se 
pon en marcha e estable-
cerá 2 liñas co obxectivo de 
facilitar a incorporación de 

condutores profesionais ao 
mercado laboral. Segundo 
indicou o presidente do Go-
berno Galego, Alfonso Rue-
da, búscase así dar unha 
resposta á necesidade de 
profesionais do sector do 
transporte de mercancías e 

do transporte de viaxeiros 
por estrada, debido á caren-
cia de persoal que cumpra 
cos requisitos legais esixi-
dos para o desenvolvemen-
to da condución de determi-
nados vehículos. 
	 A orde incluirá 2 li-
ñas: unha delas destinarase 
a subvencionar os cursos 
realizados coa cualificación 
de apto para a obtención do 
certificado de aptitude pro-
fesional acreditativo da cua-
lificación inicial ou de "am-
pliación ou promoción", 
para o exercicio da activida-
de de condutor profesional 
de determinados vehículos 
destinados ao transporte de 
mercancías ou de viaxeiros 
por estrada. A outra liña 
subvencionará a obtención 
dos permisos de condución 
das clases C, C1, C1 E, C E, , 
D, D1, D1 E.
	 O importe máximo 
que recibirá cada persoa 
será de 1.200 euros, tanto 
para a obtención do permi-
so de conducir das clases 
indicadas anteriormente 

como para a do certifica-
do de aptitude profesional 
(CAP). Na modalidade de 
"ampliación ou promoción" 
a cuantía máxima será de 
300 euros. En todo caso, a 
axuda non pode exceder o 
total abonado polo alum-
nado nin superar os 3.900 
euros no caso de percibir 
axudas a través das 2 liñas. 
	 A medida vai dirixi-
da a persoas maiores de 
18 anos e empadroadas en 
Galicia. Deberán ter abo-
nados os costes dos cursos, 
da matrícula e das clases de 
conducir. Os cursos teñen 
que realizarse en Galicia, a 
través das empresas autori-
zadas como centros de for-
mación CAP ou autoescolas. 
	 O prazo de presen-
tación de solicitudes destas 
liñas de axuda comezará o 1 
de outubro e finalizará o 30 
dese mesmo mes, agás que 
se esgote o orzamento con 
anterioridade. Cubriranse 
os gastos subvencionables 
realizados entre outubro de 
2024 e outubro de 2025. 

A Xunta convoca a nova edición dos Premios Comercio Galego

A Xunta de Galicia convo-
ca a nova edición dos Pre-
mios Comercio Galego para 
recoñecer os profesionais 
do sector e avanzar na súa 
competitividade no mar-

Calzados Broz, un dos establecementos que podería presentarse aos Premios Comercio Traxectoria. / Foto de arquivo

co do Plan estratéxico do 
comercio de Galicia 2025 - 
2030, promovido polo Go-
berno galego da man dos 
axentes implicados. Os Pre-
mios Comercio Galego te-

ñen 5 categorías, son as se-
guintes: Comercio Galego, 
cunha cuantía de 5.000 eu-
ros; Comercio Traxectoria, 
para establecementos con 
máis de 30 anos de activi-

dade, dotado con 3.000 eu-
ros; Comercio Emprende, o 
negocio debe ter entre 2 e 4 
anos, conta cunha cuantía 
de 3.000 euros; Comercio 
Dinamización, dotado con 
5.000 euros; e, por último, 
Comercio Sostible, cunha 
cuantía de 3.000 euros. En 
total, estes premios teñen 
unha dotación global de 
19.000 euros. 
	 A concesión dos ga-
lardóns realizarase median-
te o procedemento de con-
correncia competitiva. 
	 As solicitudes para 
optar a estes premios do 
comercio deben presentar-
se, de xeito obrigatorio, por 
medios electrónicos a través 
do formulario normalizado 
dispoñible na Sede Electró-
nica da Xunta de Galicia. O 
prazo para emitir as solici-
tudes finalizará o vindeiro 
venres 26 de setembro. 

	 O xurado estará in-
tegrado pola persoa titular 
da Dirección Xeral de Co-
mercio e Consumo ou en 
quen delegue, ata un máxi-
mo de 4 vogais designados 
polo director xeral de Co-
mercio entre o persoal téc-
nico da Xunta e/ou persoas 
de recoñecido prestixio no 
sector comercial. 
	 Os criterios de valo-
ración que se terán en conta 
son, entre outros: imaxe do 
establecemento comercial, 
deseño do seu escaparate 
e rotulación, presentación, 
innovación e calidade dos 
produtos, o emprego de 
ferramentas de xestión co-
mercial, os servizos á clien-
tela, campañas de comuni-
cación, venda de produtos 
locais e galegos, incorpora-
ción de medidas de eficien-
cia enerxética e relación in-
tersectorial e patrocinios. 

A fin da tempada do verán fai subir 
lixeiramente o paro na comarca

O último tramo da tempada 
de verán fai subir lixeira-
mente o número da lista do 
paro, en concreto en 10 per-
soas, na comarca da Terra 
de Melide. 
	 Os datos debullados 
por concellos quedan da se-
guinte maneira: Melide só 
suma unha persoa ao paro 
(cun total de 230), Santiso 
incrementa en 2 os desem-
pregados e desempregadas 

Un camareiro, persoal de hostalería amplamente demandado. / Foto de arquivo

(total 32), no caso de So-
brado son 4 as persoas que 
perderon o seu traballo en 
agosto (total 41), e, por úl-
timo, Toques tamén incre-
menta as súas listas do paro 
en 3 desempregados máis 
(en total 29). 
	 A subida dos datos 
de desemprego evidencia a 
estacionalidade que aínda 
se mantén no noso merca-
do laboral, así como que 

a hostalería segue a ser un 
dos sectores que máis em-
prego xera en determinadas 
épocas como o verán ou o 
Nadal. Ademais, durante 
os meses de xullo e agosto 
moitos profesionais da edu-
cación perden os seus tra-
ballos e isto tamén repercu-
te no aumento de parados e 
paradas. 
	 A nivel comarcal a 
suba é pouco pronunciada, 
porén, no que se refire ao 
conxunto da comunidade 
agosto pechou con 1.800 
parados e paradas máis, o 
que supón unha suma total 
de 109.691. 
	 Dende a Xunta de 
Galicia resaltan que é o re-
xistro "mínimo de paro nun 
mes de agosto e o segundo 
máximo histórico de afilia-
cións con 1.111.207 cotizan-
tes". 
	 Se nos fixamos nas 
comarcas limítrofes ato-
pamos que Arzúa e O Deza 
seguen a ruta de Melide con 
lixeiras subas do paro e a 
Ulloa é a excepción. 

Últimos días para solicitar 
o Bono Remuda Xeracio-
nal, concretamente o prazo 
está aberto ata o vindeiro 
30 de setembro. As solici-
tudes deben facerse a tra-
vés da Sede Electrónica da 
Xunta de Galicia. 
	 Estas axudas van 
dirixidas a persoas traballa-
doras autónomas, profesio-
nais dadas de alta no RETA, 
así como a persoas mutua-

listas e sociedades con do-
micilio fiscal ou centro de 
traballo en territorio galego 
e que asuman a transmisión 
dun negocio por xubilación, 
falecemento ou incapacida-
de da persoa titular. 
	 Para o bono remuda 
en concellos de menos de 
10.000 habitantes a por-
centaxe da axuda é do 75% 
do contrato, para o resto do 
70%. 

Últimos días para pedir o 
Bono Remuda Xeracional

Dúas mulleres no traspaso do seu negocio como os deste bono. / Foto: iStock

Aberto o prazo para solicitar o Bono 
Concilia para familias traballadoras

Aberto o prazo para solicitar 
o Bono Concilia para fami-
lias traballadoras, con esta 
axuda as nais e pais pode-
rán atender as necesidades 
de conciliación de carácter 
puntual, por exemplo: por 
enfermidade ou cuestións 
laborais, ou durante os pe-
ríodos de vacacións no cen-
tros escolares. 	
	 Este Bono saíu pu-

Unha familia de 3 nenos xogando a un xogo de mesa. / Foto: iStock

blicado o pasado 4 de se-
tembro do DOG e nel sinala 
a Xunta de Galicia que in-
verte máis de 2'5 millóns de 
euros nesta nova convoca-
toria, que estará aberta ata 
o vindeiro 7 de outubro. 
	 Esta axuda é unha 
aportación económica di-
recta destinada a familias 
con fillos e fillas de ata 13 
anos (nados entre o 1 de 

xaneiro de 2012 e o 31 de 
decembro de 2021) e nas 
que ambos proxenitores ou 
proxenitoras traballan, co 
obxectivo de contribuír a 
sufragar os costes dos ser-
vizos de conciliación como 
coidadores, campamentos 
ou ludotecas. 
	 Neste caso, o Bono 
Concilia Familia ofrece axu-
das económicas de ata 500 
euros, para a contratación 
dunha persoa a domicilio 
de 200 euros por persoa 
para sufragar os custes de 
recursos e servizos especí-
ficos como as ludotecas, os 
campamentos ou os espazos 
de ocio e actividades para 
nenos e nenas. 
	 A axuda cubre un 
máximo do 75% do servizo 
abonado pola familia, pero, 
como novidade nesta edi-
ción, amplíase ao 100% do 
servizo no caso de familias 
numerosas, monomaren-
tais, acolledoras, con fins 
adoptivos, familias nas un 
ou varios fillos.

A pasada fin de semana ce-
lebrouse a II Feira do Ovo 
Campeiro en Melide, or-
ganizada pola empresa El 
Huevo de la Abuela, e que 
foi un éxito rotundo. 
	 Durante o sába-
do e o domingo centos de 
persoas se achegaron ao 
municipio melidense para 
desfrutar dos postos de ar-
tesanía e alimentación, do 

concurso de tortillas ou do 
xigante ovo frito. 
	 Non obstante, o mo-
mento máis esperado foi o 
domingo a mediodía cando 
se lle deu a volta á tortilla 
máis grande do mundo. A 
pesares dos nervios e a ten-
sión, o resultado foi inme-
llorable. Un novo fito que se 
pode sumar á historia desta 
localidade. 

Éxito rotundo na Feira do 
Ovo Campeiro de Melide

Momento no que a grúa levantou a tortilla para darlle a volta. / Foto: Turvegal

Setembro cos pés enxoitos
Para os que vivimos pendentes do calenda-
rio, empezar setembro é empezar o ano. O 
tempo fixo a súa como acostuma, e ao pasar 
o San Roque levou as calores abrasantes e 
trouxo unha xeira de días frescos, como cor-
tina de frío dun verán que xa quedou atrás, 
aínda que lle queden 20 días no período de 
desconto.
	 Pero xa tanto ten, o calendario dixo 
1, pasou por riba do San Ramón, puxo direc-
ción ó Caralampio e enfiou unha costa abaixo 
cara a un outono que nos trae os mesmos lo-
dos de sempre, e menos forzas ca nunca.
	 Menos forzas para empezar un curso 
escolar, os que teñen fillos pequenos... -"as", 
máis ben- cada vez máis caro e agobiante, 
aínda que a Xunta venda na TVG gratuida-
des e ratios imposibles que non se dan. Dan-
se onde non hai nenos, por suposto; pero en 
Melide as familias empezan o curso pedindo 
medios, profesores, educación de calidade e 
-o que é máis incrible-, pedindo poder sacar 
a rapazada aos patios para pasar os recreos, 
algo que agora mesmo non se lles permite 
polo mal estado do peche.

	 É discurso vello, pero se os nenos e ne-
nas votasen, como votan os anciáns, se cadra 
non había que andar mendigando a posibilida-
de de xogar ao aire libre en todos os recreos do 
ano.
	 Xa ten explicado Paco Veiga moitas ve-
ces (voz con indiscutible autoridade na educa-
ción e no estudo do tempo de xogo) que xogar 
-lonxe de pantallas, que iso non é xogar, é ador-
mecerse- forma parte do proceso de aprendi-
zaxe na infancia; que ten un papel importan-
te e chave no desenvolvemento desas persoas 
pequenas que un día, non tan lonxano, serán 
adultas. Non se trata de entretelos, trátase de 
acompañalos no medrar, e facelo con xeito.
	 A reivindicación do colexio da Mar-
tagona non é nova. Hoxe é un muro desfeito, 
impropio ata dunha tenza a monte, para canto 
máis dun recinto onde está medrando a rapa-
zada. 	 Imaxinar aos 150 alumnos e alumnas 
do colexio da Martagona pasando os recreos 
dos 9 meses de colexio nos corredores debería 
ser un exercicio de empatía obrigatorio para 
quen teñen a responsabilidade de facer algo 
para evitalo.

	 Logo, nas rúas e nos bares, o cuñadismo 
de sempre critica o salario e as vacacións dos 
mestres, mais quixera velos nas tarefas de en-
sinar, acompañar, coidar, consolar, entender e 
atender a nenos e nenas de Primaria metidos, 
por exemplo, cinco horas no mesmo espazo pe-
chado día tras día.
	 E con estas chega setembro. Nas aldeas 
apáñanse as patacas, volven as chemineas acen-
didas, o chocolate con churros, déuselle a volta á 
tortilla da avoa, as librerías encargan os libros, a 
app do Sergas con sorte volverá dar cita para me-
nos de 15 días no médico de cabeceira, poñemos 
as chaquetas, sacamos as sandalias, a hostelería 
fai balance do que foi ante o longo outono que 
xa se albisca, algún comercio bonito pecha para 
sempre porque o inverno no pequeno comercio é 
desolador. E no pobo quedamos os de sempre. 
	 Sería bonito tamén que, polo menos, os 
rapaces da Martagona chegasen á casa cos pés 
mollados do recreo, e o corazón contento por ter 
xogado no patio coma nenos.

Vanesa de Quinzán

No Centro Sociocultural Mingos de Pita (Melide)

Varias persoas que participaron nas escolas deportivas. / Foto de arquivo

O Concello de Melide abre 
o prazo para anotarse no 
novo curso das Escolas De-
portivas e Culturais ata o 
vindeiro venres, 19 de se-
tembro. As inscricións po-
den presentarse por 2 vías: 
pola telemática, a través da 

Sede Electrónica da Admi-
nistración local; e de xeito 
presencial, na oficina de 
Rexistro Xeral da Casa Con-
sistorial, de 9:00 a 14:00h. 
	 As actividades de-
portivas ofertadas este ano 
son: tonificación, trx, de-

Aberto o prazo para anotarse nas 
Escolas Deportivas e Culturais

porte combinado, zumba, 
pilates, patinaxe, abdomi-
nal/core, escola de costas, 
aerobic, spining, mobilida-
de/estiramento, voleibol, 
multideporte, futsal, atle-
tismo, bádminton e ximna-
sia de mantemento. No que 
respecta ás escolas culturais 
haberá: teatro, ballet crea-
tivo, danzas contemporá-
neas, club de lectura para 
adultos, danzas urbanas, 
pintura e cociña (esta últi-
ma está pendente de confir-
mación). A maiores, para a 
xente maior ofrecen memo-
ria e novas tecnoloxías. 
	 O prezo de cada ac-
tividade é de 15 euros, agás 
para as familias numerosas 
(faise un 20% de desconto) 
e para maiores de 60 anos 
ou pensionistas (5 euros a 
1ª actividade e 3 euros polas 
sucesivas).	
	 O alumnado admi-
tido poderá verse nas listas 
emitidas polo Concello nos 
vindeiros días.

O artista Maximiliano 
López expón as súas obras 
pictóricas no Museo da Te-
rra de Melide ata o vindeiro 
mércores, 17 de setembro. 
	 Os cadros de Maxi 
López abarcan varias te-
máticas e formatos, algúns 

dos temas pintados son: 
paisaxes, retratos e elemen-
tos da natureza en diver-
sas técnicas. A maiores, as 
obras deste artista contan 
con contrastes de cores que 
dan unha personalidade di-
ferente a cada cadro.

Varios dos cadros de Maximiliano López. / Foto: Museo da Terra de Melide

Exposición de pintura de 
Maxi López no Museo

Os días 19, 20 e 21 de setembro Furelos regresa ao 1900

As rúas de Furelos ateigadas de xente durante o VIII Mercado de Época celebrado no 2024. / Foto: Turismo Melide

Os días 19, 20 e 21 de se-
tembro a parroquia de Fu-
relos regresa ao 1900 co 
VIII Mercado de Época, 
unha iniciativa organizada 
polo Concello de Melide.

	 Esta aldea melidá 
volverá ser a protagonista 
dunha fin de semana cunha 
ampla programación de ac-
tividades e onde a tradición 
será un dos eixos máis im-

portantes sobre os que xira-
rá esta iniciativa. 
	 A viaxe a 1900 co-
mezará o venres, 19 de se-
tembro, coa apertura dos 
postos do Mercado de Épo-

ca, entre os que poderemos 
atopar especialmente ar-
tesanía e alimentación. O 
horario de apertura destes 
postos será, para sábado e 
domingo, de 11:30 a 22:30 
horas. 
	 Durante toda a fin 
de semana haberá anima-
ción e música polas rúas, ta-
lleres e obradoiros para to-
das as idades, exposición de 
oficios tradicionais e xogos, 
entre outros. Algúns dos 
obradoiros máis destacados 
sería o da elaboración de 
pan e o traballo manual en 
pedra. No caso da exposi-
ción de obradoiros tradicio-
nais atoparemos: barbeiro, 
taller de costureira, cantina 
ou un ultramarinos. 
	 A maiores, dende 
o Concello poñen a dispo-
sición da veciñanza e visi-
tantes un tren turístico que 
unirá durante toda a fin de 
semana (e en diversos hora-
rios de mañá e tarde) o cen-

tro de Melide (a parada es-
tará xunto á Capela de San 
Roque) e as rúas de Furelos 
nas que se celebra o Merca-
do de Época. O horario do 
tren é de 11:00 a 14:00h e 
de 16:00 a 20:00h.
	 Ademais, como xa é 
habitual, a veciñanza de Fu-
relos volverase involucrar 
nesta celebración e axuda-
rá na ambientación para 
que visitantes e turistas se 
mergullen de pleno nunha 
aldea do interior galego no 
ano 1900. 
	 Esta iniciativa fes-
tiva e cultural pon en valor 
a tradición e raíces do pobo 
melidense, tendo como es-
cenario unha das parro-
quias máis emblemáticas e 
coñecidas (especialmente 
polo Camiño de Santia-
go) do concello de Melide. 
Unha fin de semana para 
desfrutar en familia dunha 
das últimas citas ao aire li-
bre do verán.

O feísmo en Toques
En noticia publicada na Voz de Galicia o pasa-
do domingo 20 de abril, informábase de que a 
Xunta achegou unhas millonarias subvencións 
a particulares e concellos para corrixir, restau-
rar e rehabilitar construcións e cerrados, inten-
tando eliminar o feísmo urbanístico que des-
graciadamente se estende polas nosas aldeas. 
As ditas subvencións irían dirixidas a reparar 
os chamados “impactos paisaxísticos”, é dicir, 
obras inacabadas, sen revocar ou pintar, muros 
de cemento ou bloques e outros elementos que 
conforman as nosas aldeas.
	 Mentres a Xunta de Galicia publicita 
o presunto éxito da súa política de protección 
da paisaxe e a loita contra o chamado “feísmo”, 
algúns veciños observamos atónitos as sucesi-
vas intervencións públicas levadas a cabo polo 
Concello  en Toques.
	 O furor polo formigonado en aldeas e 
camiños neste concello de Toques non ten lí-
mites. Algunhas persoas vemos estupefactas 
como as nosas aldeas están sendo formigona-
das por todas partes, co consecuente impacto 
visual, e que se están utilizando para os peches 
materiais e tipoloxías absolutamente alleos aos 
nosos tradicionais. Por exemplo, na miña aldea 
levouse a cabo unha obra municipal que supu-
xo o formigonado nun tramo de camiño públi-
co, eliminando un valo de pedra  existente, que 
foi substituído por un muro de grandes bloques 
de granito rosa do Porriño, alterando a aparen-
cia e a calidade estética da  aldea. A dita inter-
vención, como outras realizadas noutras partes 
do concello, mostran unha falta de sensibilida-
de e respecto do goberno municipal pola nosa 
paisaxe e patrimonio. Así atopámonos cunhas 
aldeas que son un variopinto conxunto confor-
mado con algúns tramos formigonados, outros 

tramos con pavimentos asfaltados, peches sen 
o máis mínimo respecto á estética tradicional, 
resultando uns núcleos cunha ausencia total de 
harmonía e  estética. Sorprenden estas interven-
cións cando veñen proxectadas por un goberno 
ao que, dada a súa cor política,  se lle debería 
presupoñer un exquisito interese polo respecto á 
paisaxe e ao noso patrimonio.
	 A Lei de 2008 establece que todas as 
Administracións públicas teñen a obriga de 
protexer a nosa paisaxe. O decreto 238/2020 
establece medidas e directrices para acadar a ca-
lidade paisaxística de Galicia. Protexer a paisaxe 
nos núcleos rurais non significa só atender á es-
tética das vivendas e elementos anexos (pende-
llos, hórreos…) senón que tamén implica que as 
intervención en espazos públicos sexan respec-
tuosas coa contorna. Existen as Guías e recomen-
dacións de boas prácticas para a intervención en 
espazos rurais elaborados pola Xunta. Velar por 
uns núcleos nos que as intervencións e obras non 
alteren, polo menos en demasía, o seu carácter 
tradicional debería ser un obxectivo fundamen-
tal.
	 Este furor polo formigón en todas as in-
tervención que se están a facer no noso concello 
supoñen, como dixen, un atentado á aparencia 
histórica das nosas aldeas. Debería de optarse 
para pavimentar non con formigón, senón con  
materiais de baixo impacto. O formigón imper-
meabiliza os solos, non deixa lugar a cunetas 
(que favorecen a drenaxe), implica unha excesiva 
selaxe e altera o réxime e circulación das augas. 
Aínda que o asfalto non é un elemento tradicio-
nal, polo menos intégrase sen grandes estriden-
cias, e non supón un impacto nin un maltrato 
estético coma o formigonado.
	 Falta no equipo de goberno de Toques 

unha visión de conxunto para os núcleos ou 
asentamentos rurais que supoñan unhas inter-
vencións que manteñan e respecten o seu ca-
rácter e morfoloxía.
	 Aproveito para denunciar publicamente 
que esta mesma falta de sensibilidade  do equi-
po de goberno  se aprecia no escaso coidado e 
estado de abandono no que se atopan as con-
tornas de enclaves patrimoniais e paisaxísticos 
tales como a capela de San Antolín e as fer-
venzas de Brañas, bens que son uns dos nosos 
principais valores e atractivos turísticos e que o 
Concello ten a obriga de coidar e protexer.
	 O labor dun goberno municipal non se 
reduce só a ofrecer e realizar infraestruturas, 
servizos e os equipamentos necesarios, sendo 
tamén unha obriga dos nosos responsables po-
líticos coidar a paisaxe que herdamos dos nosos 
antepasados como patrimonio de todos os ve-
ciños e veciñas, promovendo así unha calidade 
de vida nunha contorna harmoniosa.
	 No citado artigo da Voz de Galicia ao que 
fago referencia ao inicio deste escrito, Carlos 
Fernández Coto, presidente da Asociación para 
a Defensa do Patrimonio Cultural Galego, afir-
ma que en Portugal e Asturias hai unha maior 
concienciación de conservación da paisaxe, e é 
certo. Haberá que preguntarse o porqué. Será 
que as súas Administracións souberon intervir 
a tempo e tomar medidas axeitadas para previr 
tanta desfeita? Será que teñen uns representan-
tes políticos con máis altura e maior compro-
miso e amor polo seu territorio?

Marta Bande Buján.
Licenciada en Xeografía e Historia. 

Profesora de Ensino Secundario.

A Lei de Restauración da Natureza: 
Un Traxe que non se Pode Vesti sen o Labrego

Chega desde Europa a nova Lei de Restaura-
ción da Natureza, unha norma con obxecti-
vos loables: recuperar polo menos o 20% dos 
ecosistemas degradados para 2030, mellorar 
a saúde dos solos e protexer os polinizadores. 
Ninguén pode estar en contra de restaurar 
a natureza. O problema, unha vez máis, é o 
como e, sobre todo, o con quen. 
	 Desde o sector agrario, esta lei percí-
bese con enorme preocupación, como unha 
nova carga burocrática e un conxunto de res-
tricións impostas desde arriba que non teñen 
en conta a nosa realidade económica e so-
cial.12 Pero a cuestión fundamental é outra: 
como se pretende restaurar os ecosistemas 
agrarios sen contar cos agricultores e gandei-
ros que os custodian?
	 A lei esixe mellorar indicadores como 

o índice de aves agrarias, o carbono orgánico 
nos solos ou a presenza de elementos paisaxís-
ticos de gran diversidade.10 Eses son, preci-
samente, os resultados directos dunha xestión 
agraria extensiva e sostible. Somos nós, co noso 
traballo diario, os que xeramos eses "bens pú-
blicos" que a lei agora quere protexer por de-
creto.
	 Polo tanto, a Lei de Restauración da 
Natureza non pode aplicarse de costas ao rural. 
Facelo sería un fracaso garantido. Esta lei non 
debería ser unha ameaza, senón a oportunida-
de histórica para que a sociedade e as adminis-
tracións recoñezan por fin o noso papel. Debe 
converterse no mecanismo para artellar un sis-
tema de pagamentos por servizos ambientais 
xusto e eficaz, que remunere aos que coidan do 
territorio por un labor que nos beneficia a to-

dos.
	 En definitiva, a conservación da nosa bio-
diversidade e a prevención dos grandes incendios 
non se conseguirán con visións idealizadas que 
borran ao ser humano da ecuación, nin con leis 
que se esquecen dos seus principais executores. 
Conseguirase baixando do balcón, escoitando, 
respectando e apoiando a quen leva xeracións 
demostrando que a mellor forma de conservar 
a natureza é vivir nela e dela de forma sostible. 
A natureza non se restaura desde un despacho; 
restáurase cada día, con cada rabaño que sae ao 
monte e con cada prado que se sega. Xa é hora de 
que ese traballo se valore como o que é: un servizo 
esencial para o futuro de todos.

Asociación Gandeiros e Gandeiras 
(Eles Elas)

A Igrexa de San Pedro en Melide na que se van facer as obras. / Foto de arquivo

O Museo da Terra de Melide 
considera que a interven-
ción proposta nas fachadas 
da Igrexa parroquial de San 
Pedro, consistente no rece-
bo e caleado das fachadas 
de mampostería, debe ser 
modificada. 

	 Por parte do persoal 
do Museo, aínda respectan-
do o criterio xeral da Direc-
ción Xeral de Patrimonio 
neste tipo de intervencións, 
manifestan que considera 
que neste caso a proposta 
é improcedente. Algunhas 

O Museo demanda a modificación do 
proxecto de restauración da Igrexa

das razóns sinaladas son: 
"dada a gran superficie e al-
tura dos muros e fachadas 
a recebar e calear, a actua-
ción proposta consiste en 
recebar e pintar as grandes 
superficies exteriores de ca-
chotería o que suporía un 
impacto visual no conxunto 
histórico". 
	 Por outro lado, su-
poría tamén "a necesidade 
de mantemento periódico 
cada pouco para asegurar 
un bo estado de conserva-
ción ambiental e visual, o 
que, dada a superficie e al-
tura, esixiría un importante 
desembolso económico, que 
non se asegura da Adminis-
tración autonómica", expli-
ca o persoal. 
	 Para rematar, tal e 
como destaca o persoal do 
Museo da Terra de Melide 
"non hai constancia histó-
rica acreditada de tales fa-
chadas e muros tivesen sido 
obxectos de revestimento e 
caleado".

Familias, alumnado e do-
centes do CEIP Martagona 
esixen, nunha concentra-
ción celebrada o 8 de se-
tembro, un patio seguro no 
que as nenas e nenos poi-
dan saír a xogar sen perigo 
durante o recreo.

	 Dado o mal estado 
do muro perimetral do cen-
tro educación primaria, o 
alumnado no pode saír ao 
patio, polo que a comunida-
de educativa esixe "unhas 
instalacións de calidade e 
seguridade". 

Ánxeles Vázquez e José Manuel Pérez en Santa María. / Foto: Xunta de Galicia

A Xunta de Galicia e o Con-
cello de Melide inician as 
obras de ampliación do sa-
neamento da parroquia de 
Santa María (Melide). 
	 Segundo explicou, 
durante a visita a este pun-

to, a conselleira de Medio 
Ambiente e Cambio Cli-
mático, Ánxeles Vázquez, 
esta actuación supón unha 
inversión de 150.000 eu-
ros, dos cales 30.000 serán 
aportados polo Concello de 

Inícianse as obras de ampliación 
do saneamento de Santa María

Melide, e terá unha dura-
ción estimada de 2 meses. 
As obras consisten na exe-
cución dun novo colector de 
saneamento de 453 metros 
e de 10 pozos de rexistro 
que permitirá conectar un-
has doce vivendas á rede 
municipal. 
	 José Manuel Pérez, 
alcalde de Melide, destacou 
"por fin a ampliación do sa-
neamento de Santa María 
vai ser unha realidade, logo 
de solventar todas as trabas 
alleas ao Concello que se 
deron e que dilataron o ini-
cio da obra". 
	 Esta actuación vén a 
completar as obras xa exe-
cutadas con anterioridade 
para dotar dun servizo de 
saneamento a esta parro-
quia e ambas iniciativas su-
poñen, en total, unha inver-
sión de preto de 280.000 
euros. 

tes deben ter máis de 16 
anos e inscribirse no Centro 
Social ou no teléfono 981 50 
57 06. 
	 A formación será 
este sábado, de 10:00 a 
14:00h e de 16:00 a 20:00h. 

O Concello organiza un 
curso de defensa persoal

Alumnas e mestre nun curso de defensa persoal. / Foto: Concello de Sobrado

O Concello de Melide, a 
través do Centro de Infor-
mación á Muller, organiza 
un curso de defensa persoal 
dirixido a mulleres. 
	 Para participar nes-
te obradoiro as participan-

Familias, alumnado e docentes na concentración do día 8. / Foto: Cerne

Familias do Martagona 
esixen un patio seguro

Membros da organización do III Master de Futbolín de Melide con membros do Concello. / Foto: Concello de Melide

O III Master de Futbolín de 
Melide celebrarase os días 
19, 20 e 21 de setembro no 
Pavillón Municipal da vila. 
	 Esta proba, organi-
zada pola Asociación Melide 
Futbolín coa colaboración 
de varias entidades entre as 
que se atopa a Administra-
ción local, contará cun alto 
nivel de participación. 
	 Durante a tarde 
do venres, día 19, como xa 
veñen facendo dende hai 
3 anos, o Pavillón abrirá 
as súas portas de 16:00 a 
20:30 horas para que, de 
xeito gratuíto, as nenas e 
nenos poidan desfrutar de 
futbolíns con caixón aber-
to. A continuación, sobre as 
22:00h, comezarán os Tor-
neos Local e Cego. 
	 O sábado será a 
quenda da modalidade de 
Movemento e o Domingo da 
de Parado. 
	 No respecto ás ca-
tegorías, a organización 
sinala que se fixo "un cam-
bio considerable", dado que 
"contaremos con 4 por día 

de competición, irá dividido 
en Élite+Primeira por un 
lado e Segunda+Terceira 
polo outro". 
	 Dende a Asociación 
Melide Futbolín tamén 
indican que "volveremos 
contar con camisetas (limi-
tadas a 350 unidades) de 
regalo para os participantes 
e contaremos con grava-
ción e emisión en directo, 
igual que na última edición. 
Tamén teremos como novi-
dade unhas gradas  e os 2 
rings do ano pasado para as 
partidas finais". 
	 A cuantía dos pre-
mios ascende ata máis  de 
12.000 euros, repartidos 
entre as diferentes catego-
rías, modalidades e postos. 
Para a competición local 
haberá 3 premios, na de 
cego 2 galardóns e para a 
élite haberá ata 8 premios 
por día. Para a modalidade 
de Cego hai unha inscrición 
por xogador ou xogadora de 
5 euros. 
	 As persoas que te-
ñan algunha dúbida ou 

O III Master de Futbolín de Melide celebrarase os días 19, 20 e 21

consulta que queira facer 
sobre o III Master de Fut-
bolín de Melide poden cha-
mar ao 633 92 82 55 (Iván) 
ou ao 606 74 52 40 (Javi), 
así como visitar o seu perfil 
nas redes sociais, concreta-

A última festa do verán en 
Melide é, por excelencia, o 
San Caralampio que volverá 
encher de xente as rúas da 
vila este domingo (14 de se-
tembro).

	 Para celebrar un dos 
días de troula preferido pola 
veciñanza melidá tocarán: 
A Bandiña de Melide, Ban-
da do Peto, O Castro de To-
ques, Os da Taberna, Sghae, 

O San Caralampio volverá encher as rúas de xente este domingo

Noroeste, Os Atrevidos, 
Batband, Santa Compaña e 
Festicultores. Ao ritmo des-
tes grupos bailarán e canta-
rán visitantes e veciñanza 
durante toda a xornada. 

Decenas de persoas desfrutando, na zona vella, dunha das pasadas edicións do San Caralampio. / Foto de arquivo

	 As rúas dos viños, 
a Praza das Coles e o Pozo 
Pequeno volverá ser os pun-
tos de encontro e festexo do 
San Caralampio. A maiores 
da música, este domingo á 
mañá haberá o tradicional 
Concurso de debuxo Alberto 
Lafuente para as crianzas, 
os premios entregaranse ás 
18:30h. Outra das activida-
des típicas desta xornada é 
o tiro a lata con escopeta da 
pau en 2 horarios ás 12:00 e 
ás 19:00 horas. 
	 O San Caralampio 
tampouco deixa de lado o 
mundo da gastronomía, 
dado que na Praza das Co-
les haberá pementos, pan, 
cachelos, viño e mexillóns 
para comer e repoñer for-
zas. 
	 Ademais, este do-
mingo volverase ver a crea-
tividade e imaxinación da 
veciñanza coas camisetas 
que cada grupo de festei-
ros deseña especificamente 

para lucir durante o Cara-
lampio. De xeito habitual, 
nestes deseños faise refe-
rencia a algún acontece-
mento sinalado que sucede-
ra durante este ano. 
	 Para a xente que 
prefira mercar a camise-
ta realizada pola Comisión 
pode conseguila en Anic 
Difusión ou no posto habi-
litado o propio domingo. O 
deseño da camiseta deste 
ano amosa a unha parella 
de nenos bailando ao son 
dun gaiteiro na Praza das 
Coles e co San Caralampio 
como testemuña. Como é 
habitual tamén haberá á 
venda pañueletas. 
	 Dende a organiza-
ción da Festa pídenlle a to-
das as persoas asistentes 
que non se tire o viño. Un 
día para desfrutar en fami-
lia de todas as actuacións e 
actividades propostas para 
despedir a época de festas e 
o verán. 

mente no Instagram, baixo 
o nome @amf.melide. 
	 Un ano máis esta 
competición deportiva con-
solídase como un referente 
a nivel nacional dentro do 
mundo do futbolín. 

	 Este tipo de acti-
vidades poñen no mapa 
deportivo a Melide que 
congrega un bo número de 
iniciativas deportivas de di-
versas modalidades e esti-
los. 

Algunhas das persoas que se achegaron a escoitar a charla de Soqui Cea sobre a onomástica en Melide. / Foto: Museo

Cun cheo absoluto no Mu-
seo da Terra de Melide, de 
máis de 60 persoas, a me-
lidá Soqui Cea falou da-
quilo que nos identifica "os 
nomes", en concreto os da 
poboación do concello de 
Melide. 
	 A idea deste estudos 
sobre os nomes dos meli-
daos e melidás xorde "para 
continuar o traballo que 
fixen hai uns anos e publi-
cara no Boletín do Centro 
de Estudios Melidenses do 
Museo, no cal estudaba na 
franxa de 2008 e 2018 os 
nomes galegos que había na 
vila, pero pasados os anos 
tiña curiosidade por como 
evolucionara este tema. 
Ademais, tiña interesa sa-
ber cantas Rosalías hai en 
Melide", comentou Soqui 
ao inicio. De feito, foi bus-
cando estes Rosalías cando 
atopou "unha riqueza ono-
mástica que me asombra-
ba". 
	 Na 1ª parte desta 
charla, Soqui Cea falou de 
nomes longos, raros, curio-
sos e únicos. "Nomes longos 
consideránser os de máis 
de 3 palabras", actualmen-
te en Melide xa non queda 
niguén con este tipo de no-
mes, pero en tempos pasa-
dos era moi habitual atopar 
nomes longos, incluso de 
ata 8 palabras. "Os nomes 
longos obedecen, sobre 
todo a 3 causas: relixiosas, 
culturais e sociais", expli-
cou Cea. Por poñer algún 
exemplo de cada motivo: do 
relixioso, se o bebé nacia a 
mediados de agosto e era 
neno chamábanlle Roque e 
se o facía a finais de xuño 
Pedro. Tamén era moi ha-
bitual querer honrar á fami-
lia e para iso poñíanlle: en 
1º lugar o nome do avó ou 
avoa paterna, logo un nome 
de Santo e, para rematar, o 
da madriña ou padriño. No 
canto aos motivos sociais 

poñerlle un nome longo ao 
fillo ou á filla era propio da 
clase alta, de xente con cer-
to prestixio. 
	 "Atopei moitísimos 
nomes de ata 8 palabras 
sobre 1850 e 1900 e moi-
tos moi curiosos. Por dicir 
algún, Luisa Balbina Petra, 
Anunciación Carmen de 
los Dolores, Romana Elvira 
Valentina ou Benito Carlos 
Eduardo Manuel", fai finca-
pé a mestra melidá. Porén, 
se alguén merece o gran 
premio nisto dos nomes é 
unha nena, nada en Santa 
María no 1849, chamada 
Regina Rita Faustina Cocu-
fata Rufina Elvira Casilda 
Ascensión Mosquera Gar-
cía. 
	 Outra familia que 
merece a pena mencionar 
neste apartado é a de "Min-
gos de Pita que realmente 
chamábase José Domingo 
Isidro Sebastián Fuciños 
Gómez, galegizou o seu 
nome no 1979, foi o 1º me-
lidao en facelo". De feito, 

Cheo absoluto na charla sobre a "Onomástica en 
Melide", impartida pola mestra melidá Soqui Cea

Mingos continuou esta tra-
dición e son as súas fillas, 
os últimos casos que atopou 
Soqui Cea con 4 nomes. 
	 Dentro do apartado 
de nomes curioso "chamou-
me a atención atopar todos 
os Tomás e Teresa escritos 
con th, así como encontra 
moito Caietanos e Caieta-
nas polo que investiguei e 
vin que o culpable disto era 
o cura de Melide, daque-
la época, que se chamaba 
Caietano González Ferra-
dás", sinala Cea. 
	 Outra curiosidade 
mencionada na charla foi 
que a maioría de persoas 
que se chamaban Andrés 
ou Andrea en Melide, "que 
había moitas, era fillos e fi-
llas de nais solteiras". Como 
apuntamento sinalar que 
gran parte destas persoas 
nacían na parroquia de San-
ta María. 
	 Seguindo a parte dos 
nomes curiosos Soqui Cea 
inidicou algúns dos menos 
comúns ou coñecidos e, al-

gúns deles, xa se perderon. 
Entre eles temos: Alejan-
drino, Balbanera, Conver-
sindo, Cervino, Dodolino, 
Dorotea, Escolástica, Fortu-
nato, Florentín, Generosa, 
Javiera, Joventina, Indale-
cia, Leónides, Liberata, Me-
lidón, Micaela, Prudencio, 
Petra, Petronilo, Peregrina, 
Quintina, Ruperto, Virgilio, 
Wilgefortis e Sandalia. 
	 Volvendo á actuali-
dade, nos últimos 25 anos, 
hai nomes que están en se-
rio perigo de extinción en 
Melide (dado que só queda 
1) como son: Adolfo, Ade-
la, Amelia, Alicia, Ángeles, 
Antonio, Aurora, Celia, Ce-
leste, Darío, Triana, Eva, 
Ilda, Gonzalo, Inés, Isaac, 
Manuela, Marcela, Morai-
ma, Olivia, Renata, Rocío, 
Román, Roque, Salvador, 
Teresa, Sonia, Sira, Tomás, 
Vanesa, Xisela e Xosé, entre 
outros. 
	 Unha vez nomeados 
aqueles sustantivos propios 
menos usados nos últimos 

tempos toca mirar cara o 
lado contrario, os máis co-
mús en Melide que son en 
orde de maior a menor fre-
cuencia: para as nenas, Lu-
cía, Uxía, Noa, María, Alba e 
Paula; para os nenos, Hugo, 
Manuel, Martín, Mateo, Da-
vid e Brais. 
	 A maiores, Soqui 
quixo coñecer a "evolución 
do uso dos nomes en gale-
go" para comparar en rela-
ción co estudo que publicou 
cos datos de 2008 a 2018 e 
ver se mudou moito a cou-
sa ou non. "Poñer nomes 
en galego aos nosos fillos e 
fillas é unha riqueza que di 
moito do que somos", indi-
ca Soqui Cea. Nos últimos 
25 anos os nomes galegos 
máis usados para as nosas 
cativas e cativos son, para 
elas: Uxía, Iria, Antía, Xia-
na, Icía, Sabela, Lúa e Ma-
riña; para eles, Brais, Anxo, 
Xoel, Breixo, Lois, Iago, 
Xián, Denis, Martiño, Xoán 
e Roi. A media de nacemen-
tos no concello de Melide 
é de 50 por ano, agás no 
2021 e 2022 que por mor 
da pandemia da COVID di-
minuíu bastante o número 
de nacementos. Os mellores 
anos, no tocante ao nomes 
en galegos, foron o 2009 
cando de 54 nenos e nenas 
18 levaron un nome galego 
e no 2014 que de 51, 14 ti-
veron nome na nosa lingua. 
Pola outra banda, os peores 
foron o 2002 e 2003, mo-
mento no que só 3 e 2 nenos 
e nenas, respectivamente, 
se empadroaron cun nome 
en galego. 
	 Para finalizar, Soqui 
Cea quixo ter un recordo 
especial para esas crianzas 
que aparecían sen apelido 
e amosar tamén o seu agra-
decemento ao Rexistro Ci-
vil de Melide, Obispado de 
Lugo, Museo da Terra de 
Melide e a todas as persoas 
alí presentes.

INDUSTRIA DEL 
MUEBLE VISANTOÑA

“En Muebles Visantoña levamos máis de 50 anos no 
sector do mueble, facemos o teu armario ou vestidor a 

medida coa distribución que a ti che guste. Amoblamos 
o teu hotel, albergue, piso turístico e moble do fogar”

Vilar de Ferreiros, s/n 
VISANTOÑA - 15808 

Santiso (A Coruña)
981 51 07 13

J.XANEIRO S.L
Piensos - Cereales- Abonos 

Alimentación Animal

Compramos castañas e 
setas!

Teléfono: 981 50 53 35
Avenida Toques-Friol, 57

15800 - Melide
A Coruña

- Impresión Offset
- Impresión Digital

- Acabados

Teléfono/Fax: 981 50 62 56
Rúa Galicia, 26
15800 - Melide
(A Coruña)

Manuel Adán, David Fernández e Xosé Regueira en Santiso. / Foto: Deputación

O vicepresidente da De-
putación da Coruña, Xosé 
Regueira, visitou o concello 
de Santiso para coñecer de 
1ª man o proxecto de turis-
mo activo da contorna do 
embalse de Portomouros e 
os seus avances. O alcalde, 
Manuel Adán, e o concellei-
ro David Fernández, foron 

Avanza o proxecto de turismo activo 
arredor do embalse de Portomouros

os encargados de explicarlle 
os detalles da proposta da 
Administración local, que 
xa conta cunha parcela e 
unha edificación en propie-
dade nas inmediacións do 
embalse. 
	 Regueira trasla-
doulles o compromiso da 
Deputación de apoiar este 

proxecto que implica aos 
concellos de Arzúa, Meli-
de, Santiso e Toques. Un 
proxecto que inclúe diver-
sas actividades náuticas na 
contorna do embalse para 
a súa posta en valor. Des-
te xeito, o vicepresidente 
anunciou o traslado dun 
dos barcos eléctricos dos 
que dispón a Deputación 
a este espazo natural para 
contribuír á súa dinamiza-
ción. 
	 "Estamos ante unha 
xoia descoñecida cun gran 
potencial en canto á dina-
mización turística e depor-
tiva, que promoverá un im-
pacto moi positivo en toda a 
comarca", sinalou Reguei-
ra. "Fronte a políticas que 
poñen en risco o territorio, 
dende a Deputación apos-
tamos por un modelo de tu-
rismo sustentable que pon 
en valor os nosos recursos-
naturais dun xeito respon-
sable". 

O Servizo de Protección da 
Natureza (SEPRONA) da 
Comandancia da Garda Civil 
da Coruña, en colaboración 
con outras unidades da Co-
mandancia, detén a un va-
rón como presunto autor de 
1 delito de incendio forestal. 
	 Os feitos sucederon 
a raíz do incendio ocorrido 
o pasado día 19 de agosto 
no lugar de Ponte Mazai-
ras-San Pedro (pertencen-
te ao concello de Melide). 
	 A Garda Civil ini-
ciou unha investigación 
para esclarecer as causas do 
mesmo e a identificación do 
autor ou autores no caso. 
	 Tras a análise ex-
haustiva da información 
recadada, os axentes da 
Garda Civil actuantes lo-
graron a identificación do 
presunto autor do ilícito, 
unha vez coñecida a iden-
tidade, os gardas civís pro-
cederon á detención dese 
varón como presunto au-

tor dun incendio forestal. 
	 O detido, xunto 
coas actuacións realiza-
das foi posta a disposición 
do Xulgado de Instru-
ción  de garda de Arzúa. 
	 Os incendios fores-
tais non só destrúen a flora 
e a fauna, senón que tamén 
poñen en risco a seguri-
dade das persoas e as súas 
propiedades. Tal e como 
sucedeu en San Martiño de 
Oleiros (Toques) e no Pe-
nagundín (Melide) onde se 
tivo que activar o nivel 2 
pola proximidade do lume 
aos núcleos de poboación.  
	 Por iso, faise un cha-
mamento á cidadanía para 
que colabore na protección 
dos nosos montes. Se obser-
va calquera actividade sos-
peitosa ou ten información 
sobre un incendio forestal, 
contacte coa Garda Civil a 
través do teléfono 062 ou 
calquera outra canle de de-
nuncia.

Un toquense detido por un 
presunto delito de incendio

Membros da Deputación da Coruña e da organización do cilo "Espazos Sonoros". / Foto: Deputación da Coruña

O concello de Toques acolle-
rá un dos concertos do ciclo 
"Espazos Sonoros", organi-
zado polo departamento de 
Patrimonio e Contratación 

O concello de Toques acollerá un dos concertos do ciclo 
"Espazos Sonoros" organizado pola Deputación da Coruña

da Deputación da Coruña. 
O lema destas actividades 
é "escoitar con asombro, 
alento da memoria", na 9ª 
edición deste ciclo danse 

a man a música antiga e o 
patrimonio cultural e arqui-
tectónico da provincia coru-
ñesa. 
	 O concerto escolma-

do para Toques é o de Pauli-
na Ceremużyńska e Manuel 
Vilas que encherán de boa 
música a Igrexa de San An-
tolín o vindeiro sábado 27 
de setembro. Habrá dobre 
pase, ás 17:00h e 18:30h. A 
maiores, ás 16:00h haberá 
unha visita á propia Igrexa 
e ao Castro da Graña para 
coñecer tamén o noso patri-
monio. 
	 Para asistir a esta 
actividade é preciso ano-
tarse na páxina web do ci-
clo, www.espazossonoros.
org, dado que as entradas 
son limitadas. Neste espazo 
tamén se pode consultar a 
programación polo miúdo 
e como e en que espazos 
realizar as inscricións. Dito 
concerto é gratuíto. 
	 Manuel Vilas (arpa 
románica) e Paulina Cere-
mużyńska (canto) chegarán 
a Toques unha actuación 

na que se contará parte da 
historia de Tristán e Isol-
da. Para iso, a musicóloga 
e cantante polaca únese ao 
arpista galego para ache-
garnos o lendario mundo da 
épica cabaleiresca e do amor 
cortés a través da historia 
de Tristán e Iseo cantada en 
galego-portugués, tal como 
puido ter acontecido nas 
cortes ibéricas medievais. 
	 Para o deputado 
Xosé Penas, Espazos Sono-
ros é "un festival cun selo de 
calidade, onde participan os 
mellores grupos do panora-
ma musical internacional, 
e que aposta polo comple-
mento de actividades arre-
dor dese eixo central da 
música e do patrimonio". 
"Sempre na procura doutra 
maneira de sentir, escoitar 
e contemplar o patrimonio 
material e inmaterial que 
temos", indicou Penas. 

Consulta a información en www.toques.gal e na aplicación Bandomóbil. 
Prazo de solicitude aberto desde o 23 ata o 26 de setembro.

Consulta a información en www.toques.gal e na aplicación Bandomóbil. 

Chega unha nova edición 
da iniciativa Encontro 17, 
organizada e promovida 
polo Concello de Santiso, 
que este ano se celebrará 

na parroquia de Beigondo 
e, como fío condutor, o tu-
rismo. 
	 A data escollida 
para celebrar o 3º Encontro 

Algunhas das persoas que acudiron as actividades de Encontro 17 no ano 2023. / Foto: Concello de Santiso

17 é o sábado 4 de outubro 
no Campo da Festa de Bei-
gondo. Durante esta xorna-
da haberá diversas activi-
dades e tratarase o tema do 

Chega unha nova edición de Encontro 17, este ano en Beigondo
turismo, facendo fincapé no 
turismo arredor de depor-
tes acuáticos e de aventura, 
"tendo en conta as distintas 
posibilidades en ofertas e vi-
sitantes que nos pode traer 
a próxima apertura da au-
tovía A-54", indican dende 
a organización. Dada a te-
mática, a escolla de Beigon-
do como punto de encontro 
ten o seu sentido, dado que 
o Concello de Santiso ten 
previsto unha actuación 
enfocada ao turismo. "Cun-
ha oferta de ocio e deporte 
preténdese crear un motor 
da economía municipal en 
canto ao turismo se refire. 
Un turismo de calidade, 
no que veciños e visitantes 
convivan e manteñan un 
concello dinámico e cheo de 
vida", destacan dende a Ad-
ministración local. Ademais 
o turismo en Santiso ten un 
peso importante dentro da 
economía municipal e que 
medra cada ano.

	 O programa e cro-
nograma de actividades é o 
seguinte: ás 9:30h andaina, 
11:00h lambetada, 11:15h 
parladoiro e 12:30 actua-
ción. Para asistir a estas ac-
tividades non é preciso ano-
tarse e son todas gratuítas. 
	 Na andaina farase 
un percorrido de 7'5 quiló-
metros de distancia, cun-
ha dificultade baixa, sendo 
practicamente toda a ruta 
en terreo plano e moi fácil 
para camiñar e levar carri-
ños de bebé ou cadeiras de 
rodas. O percorrido é circu-
lar polo que sae e finaliza no 
Campo da Festa. 
	 No Parladoiro ha-
berá unha mesa de debate 
con distintos puntos de vis-
ta e estará aberta a todos os 
públicos, tanto veciñanza 
como profesionais. 
	 Para rematar a xor-
nada, haberá unha actua-
ción de maxia para todas as 
idades. 

Breogán Calviño e David Amor con persoal do GDR. / Foto: GDR Ulla Tambre

Os creadores de contido 
e apaixoados da bicicleta, 
Breogán Calviño e David 
Amor, chegan ás comar-
cas de Melide, en concre-
to a Toques, e Arzúa para 
promocionar o I Desafío 

Gravel/MTB Ulla Tambre, 
organizado polo Grupo de 
Desenvolvemento Rural 
Ulla Tambre Mandeo. Am-
bos foron recibidos durante 
súa visita pola presidenta 
do GDR, Chus Novo, a cal 

Os influíntes Breogán Calviño e David 
Amor animan a pedalear en Toques

lles animou a gozar da ex-
periencia durante a mesma 
e difundila, co obxectivo de 
facer do I Desafío un even-
to multitudinario que poña 
o territorio do Ulla Tambre 
Mandeo no mapa do ciclo-
turismo nacional. 
	 Breogán Calviño, 
youtuber galego e adestra-
dor de alto rendemento de 
ciclismo de montaña, e Da-
vid Amor, actor, monolo-
guista e amante do deporte, 
desembarcan nestas comar-
cas para gozar persoalmen-
te do percorrido das rutas 
ciclistas que se realizarán 
en setembro, concretamen-
te o 13 en Boimorto e o 27 
desde o concello de Toques. 
	 O vídeo do percorri-
do de Breogán e David xa 
está dispoñible na canle de 
Youtube de Breogán Calvi-
ño para todas aquelas per-
soas que queiran inscribirse 
neste I Desafío Gravel, acti-
vidade gratuíta. 

tarse será do 23 ao 26 de 
setembro. 
	 A maiores, dende a 
Administración organizan 
un programa de andainas 
e sendeirismo con rutas ás 
fervenzas ou aos megalitos.

Toques presenta o novo 
curso de actividades

Unha muller facendo exercicios nunha clase de pilates. / Foto: iStock

O Concello de Toques pre-
senta o novo curso das Es-
colas Deportivas con activi-
dades como: pilates, tenis, 
patinaxe, badminton, xim-
nasia e fúbtol sala. 
	 O praza para ano-

"Estas actividades ofrecen unha alternativa accesible e 
enriquecedora de entretenemento para toda a familia"
- Un ano máis, Melide 
acollerá o Circuíto Ga-
lego de Teatro Amador. 
Cal é a programación 
desta nova edición? 
- Mary Gómez (Asocia-
ción Charamela): Contare-
mos cunha programación 
moi variada todos os sába-
dos do mes de setembro. 
Comezamos xa o pasado sá-
bado, día 6, coa Asociación 
Cultural Teatro Carauta de 
Santiago de Compostela coa 
obra “Moito ruido e poucas 
noces”. Este sábado, día 13, 
subirá a escena a Asociación 
Cultural e Teatral Pedroso 
de Narón coa que veremos 
"O mundo ao revés". Nós 
estaremos representando 
"Quen o diría!" o sábado 
20. Con esta obra perco-
rremos Galicia ao longo de 
todo este ano. E o rema-
te do Circuíto será da man 
do grupo Tiruleque Teatro 
do Carballiño coa peza "A 
conspiración da piolla". 
- Son todas as obras ap-
tas para todos os públi-
cos?
- M.G: Si, as obras son para 
todos os públicos porque 
nos gusta moi ver ás fami-
lias reunidas vendo as ac-
tuacións teatrais. 
- Ademais, como men-
cionaches previamente, 
o voso grupo de teatro 
volverá participar neste 
Circuíto de Teatro, que 
supón para vós estar 
neste tipo de activida-
des?
- M.G: Este é o 3º ano con-
secutivo que lle solicitamos 
a FEGATEA (Federación 
Galega de Teatro Afeccio-
nado) a organización do 
Circuíto de Teatro e que nos 
é concedido. Para nos é un 
orgullo tanto participar nel 
como organizalo porque así 
facemos visible a importan-
cia do teatro afeccionado e 
podemos contar con 2 me-

ses de obras teatrais deste 
tipo en Melide, porque des-
pois empezará o Ciclo de 
Teatro no mes de outubro. 
- Por que é importante 
que haxa este tipo de ac-
tividades culturais nun-
ha vila pequena como é 
Melide? 
- M.G: Porque desempeñan 
un papel moi importante 
na cultura e na sociedade 
do municipio. E 1º lugar, 
bríndalle a oportunidade ás 
persoas que non suelen ter 
acceso ao teatro profesio-
nal de participar nas artes 
escénicas, indenpendente-
mente da súa experiencia 
ou formación previa, e que 

se reúnen para crear e dis-
frutar ao dar forma a unha 
representación teatral. Fo-
mentan o desenrolo de ha-
bilidades como a actuación, 
iluminación, diseño de ves-
tiario, de decorados...Ade-
mais, promoven a confian-
za, a comunicación; o teatro 
é un medio que potencia a 
imaxinación, a expresión 
artística ou a creatividade 
e axudan a moitas persoas 
a perder a nitidez e o medo 
escénico, a maiores de me-
llorar a memoria. 
	 Estas actividades 
ofrecen unha alternativa de 
entretenemento accesible 
e enriquecedora. Implican 

a persoas da vila e de mu-
nicipios limítrofes creando 
espazos de cohesión social 
(son actividades de encon-
tro que xenera lazos de ami-
zade, creando un sentido de 
equipo e pertenza, ao orga-
nizar e asistir a estes even-
tos, as persoas sentímonos 
máis involucradas na vida 
do pobo). 
	 Ademais, a través 
destas historias das obras, 
os espectadores desenvol-
ven un sentido crítico. E 
tamén, moitas veces, son 
unha porta de entrada ao 
mundo do teatro profesio-
nal. 
- A resposta a este tipo 

de actividades, relacio-
nadas co teatro, sempre 
teñen bastante éxito en-
tre a veciñanza. A que 
se pode deber? 
- M.G: Creo que se debe a 
que son unha fonte de en-
tretenemento e un escape 
da rutina diaria, transpor-
tando aos espectadores a 
outros mundos e ofrecen-
do momentos de alegría ou 
emoción. 
- Imaxino que a orga-
nización deste tipo de 
eventos non será fácil. 
- M.G: Bueno, dá un pouco 
de traballo pero é unha ta-
refa que nos gusta e que fa-
cemos con moito agarimo. 
	 De forma resumida 
o que facemos é o seguin-
te: 1º, hai que contactar cos 
grupos que queremos traer 
para o Circuíto. Logo, man-
dar a FEGATEA os datos re-
ferente aos grupos que van 
participar, as obras que se 
van representar e as carac-
terísticas técnicas do sitio 
onde se van realizar as ac-
tuacións. Se todo está ben 
e aceptan o Circuíto, hai 
que facer publicidade del 
mediante carteis e manexo 
nas redes sociais. Contactar 
cos grupos para ver as súas 
necesidades, recibilos o día 
da actuación e axudarlles en 
todo o que precisen. 
- Que nos poden adian-
tar do ciclo de teatro 
que organizades todos 
os anos para outubro? 
- M.G: Pois é un proxecto 
que tamén estamos pre-
parando con moita ilusión 
para que o público poida 
desfrutar todos os sábados 
do mes de outubro. 
	 Nesta ocasión, con-
taremos cos grupos de Sa-
rria, Outes, Cangas de Foz 
e, como remate do Ciclo, a 
nosa agrupación represen-
tará por 1ª vez a obra "E pa-
recía parvo!", o día 25. 

O cartel onde se anuncian todas as obras e grupos que participarán neste ciclo de teatro. / Foto: Asociación Charamela

"Relatos De-Mentes" é o nova obra de Jaime Piñeiro
- De que trata "Relatos 
De-Mentes"? 
- Jaime Piñeiro (autor): 
Estes relatos de-mentes 
relatan temas profundos e 
cotiáns, dándolles un xiro 
para que non sexan ob-
vios. Nas temáticas son moi 
ecléctico. É un sube e baixa 
de emocións. O libro está 
gustando moito precisa-
mente por eses xiros. 
- Alba Rodrigo (ilustra-
dora): Jaime consigue un 
equilibro moi curioso e di-
fícil que conseguir que é 
transmitir cousas tan pro-
fundas dunha maneira tan 
lixeira. É un libro fácil de 
ler e que te fai reflexionar 
moito. 
- Parece complicado que 
un libro tan lixeiro te 
faga reflexionar tanto. 
- Lorenzo Rodrigo (di-
señador): Aí está a clave. 
Como ben di o título, "Rela-
tos De-Mentes" explora moi 
ben a psique da mente hu-
mana, o seu lado bo e malo. 
É un libro moi profundo, 
por iso deixa moita pega-
da. Logo, tamén axuda que 
cada relato vai acompañado 
dunha ilustración como se 
fosen libros independentes. 
- Unha das frases que 
describen o teu libro 
di: "12 relatos que non 
só se len, síntense, son 
gotas de vida que caen 
dende o alto da alma". 
- J.P: Digamos que o reto 
era ser máis conciso porque 
son un escritor moi exten-
so. Costoume moito chegar 
a condensar estas escenas e 
que non foran baleiras. 
- Parece complexo eli-
minar ou descartar par-
tes xa escritas que che 
gustan para cumprir co 
formato. 
- J.P: Si, a min cóstame 
moito. Pero tiña que seguir 
a liña argumental do relato 
e entenderse. Tamén é cer-
to que o libro representa a 
cada escritor, entón unha 
das cousas que me achacaba 
moita xente (menos Alfonso 
Ávila) é que son demasiado 
poético ou barroco, como 

se pode ver ao principio do 
relato do Mustag. A xen-
te non quere ese estilo tan 
barroco pero é que non che 
vou escribir un tweet, son 
escritor, por que me vou po-
ñer límites?
- Cal foi a túa inspira-
ción para escribir esta 
obra?
- J.P: Para responderche 
vou falar da portada, eu 
quería que fora unha persoa 
e na súa mente aparecera 
un puzzle porque "Relatos 
De-Mentes" é un puzzle da 
miña mente. Quixen inten-
tar que ao ler cada relato se-
xas un pouquiño mellor. O 
poder da palabra non pode 
quedarse en entreter.
	 Neste apartado teño 
que mencionar a Alfonso 
Ávila, un libreiro de Alca-
lá de Henara grazas ao cal 
coñezo a diversos escrito-
res como Rosa Montero ou 
Javier Sierra. Alfonso é o 
culpable de que este libro 
exista. Tampouco me que-
ro esquecer de mencionar a 

Olga Mínguez, unha amiga 
escritora, que tivo a ben fa-
cerme o prólogo do libro. 
- Foi complicado facer a 
portada?
- L.R: Non porque el tiña 
moi claro o que quería e ao 
final só foi darlle forma. O 
que máis custou foi que fora 
a súa propia silueta pero ao 
ter a idea tan claro foi máis 
sinxelo. Estou moi contento 
co resultado.
- E poñerlle ilustracións 
a estes relatos?
- A.R: Foi un reto para min 
porque debuxo sempre en 
lapis e en papel. Entón pa-
sar á cor foi todo un desafío. 
Son unha amante das cores 
e do ceo, especialmente nos 
atardeceres por como re-
flexan as siluetas, daí que as 
siluetas sexan as conducto-
ras das ilustracións. Estes 
debuxos son a miña visión 
dos relatos do libro, o que a 
min me transmitiron. 
- Coidastes moitos to-
dos os detalles, ata o 
tipo de letra cambia en 

cada título. 
- J.P: En gran parte foi cou-
sa de Lorenzo.
-L.R: Cremos que se o arte 
é arte ten que estar en todos 
os sitios. Ante unhas ilus-
tracións únicas os títulos 
tamén o teñen que ser. A 
maiores, quería que a tipo-
grafía representara un pou-
co a trama do relato. 
- J.P: Algo moi persoa que 
costou moito foi a tipogra-
fía que imita unha máquina 
de escribir. Quería esta ti-
pografía para homenaxear 
esa 1ª máquina de escribir 
que me regalaron meus pais 
cando eu, en realidade, que-
ría un piano. 
- Como foi a experiencia 
coa editorial?
- J.P: Moi ben. Círculo Rojo 
dache libertade total porque 
é o teu libro e tes, en todo 
momento, o control absolu-
to. Neste caso os dereitos do 
libro son meus, cousa que 
con outras editoriais non 
pasa. Se algo está mal vai 
ser por culpa miña porque 
para ben e para mal é o meu 
libro, ninguén me quitou 
nin unha pizca de liberda-
de. Estou moi contento. 
- Como está sendo a res-
posta dos lectores?
- J.P: Moi bo, sorprenden-
temente está sendo moi bo-
nito. De feito, o día que fun 
facer o vídeo de promoción 
a Furelos achegouse un ba-
ñista con curiosidade polo 

libro e alí vendín xa o 1º. 
Foi abrir a caixa dos libros 
e xa vender 1. É máis, volvi-
no atopar despois duns días 
e díxome que lle encantara, 
tanto o argumento como as 
ilustracións. 
- A.L: É un terremoto a 
onde vai xa a lía. Ao final os 
relatos son cousas cotiáns 
con maxia. 
J.P: Teño tamén unha 
anécdota curiosa cunha tía 
miña á que lle regalei o libro 
e díxome que o desfrutara 
moito porque o entendía. 
Sabía o que quería transmi-
tir en cada relato.
- Onde podemos conse-
guir "Relatos De-Men-
tes"?
- J.P: Pois da distribución 
voume encargar bastante eu 
porque penso que aínda que 
poñas un libro nunha libre-
ría é como un grao de area 
no deserto. Entón gústame 
ir as librerías e contarlles de 
que trata para que o poidan 
recomendar. 
	 En Melide está á 
venda na Librería Victorio 
e Librería Cousas. En Arzúa 
pódese comprar en Librería 
Anagrama e Picariños. De 
feito, estamos á esperas de 
poder facer unha presenta-
ción en outubro en Melide 
e en novembro en Arzúa. 
Logo, a través da miña con-
ta de Instagram, en Amazon 
e na páxina web da Editorial 
tamén se poden adquirir. 

A portada do libro "Relatos De-Mentes" de Jaime Piñeiro. / Foto: Jaime Piñeiro

Jaime Piñeiro, autor do libro "Relatos De-Mentes". / Foto: Jaime Piñeiro

Emma Sanmartín, PRO DIVA

"Un cambio que notei nestes 8 anos de Pro Diva é o 
incremento de competencial desleal no sector"

- Que servizos ofrecedes 
en Pro Diva?
- Emma Sanmartín: Fa-
cemos dende manicura se-
mipermanente, esmaltado 
tradicional tanto en mans 
como en pés, uñas acrixel 
e express xel, depilación 
facial con fío e corporal e 
facial con láser, lifting de 
pestañas e de cellas, trata-
mento de mans de parafina, 
microblanding e extensión 
de pestañas, masaxes rela-
xantes ata presoterapia e 
solarium. 
- E na parte de produ-
tos?
- E.S: Ofrecemos unha gran  
variedad de produtos ca-
pilares: champú, máscara, 
lacas, acondicionadores, 
espumas,... en definitiva, un 
pouco de todo e, a maiores, 
dispoñemos dun catálogo 
diverso para pedir o que 
non temos exposto en ten-
da. Ademais, tamén conta-

mos con planchas, secado-
res e lámparas de secado de 
uñas, estas últimas estanse 
vendendo moi ben ultima-
mente. E en canto a pro-
dutos podemos dicir que o 
máis vendido son os tintes 
do pelo. 
- A xente dálle impor-
tancia a que os produ-
tos sexan naturais?
- E.S: Actualmente si. Ob-
viamente tamén hai xente 
que ven directamente por 
unha marca en concreto e 
dálle igual a composición, 
pero cada vez é maior o nú-
mero de persoas que buscan 
produtos que sexan máis 
naturais. Isto penso que 
está ligado ao crecente inte-
rese pola nosa imaxe, dado 
que queremos coidarnos 
máis e mellor. 
- Volvendo aos servizos, 
o solarium é a última 
novidade no voso cen-
tro, como está sendo a 

acollida?
- E.S: Moi boa. Foi todo 
grazas ao boca a boca, dado 
que non puxemos nada de 
publicidade. É un servizo 
que temos durante todo o 
ano, non só cando se acerca 
o verán. Nós dispoñemos de 
2 modalidades para o uso 
deste servizo: con bonos 
por un conxunto de sesións, 
ou por sesións soltas. Ago-
ra mesmo temos a sesión, 
duns 10 minutos, a 7 euros.
- E cales son as vantaxes 
da depilación con fío?
- E.S: É unha técnica que 
consiste en quitar o pelo 
cun fío que, a súa vez, fai 
tamén unha pequena exfo-
liación da zona. Isto fai que 
os efectos da depilación 
duren máis que con outros 
instrumentos como pode 
ser a pinza. É un servizo que 
aumentou entre a clientela, 
especialmente tamén nos 
homes. 

Emma Sanmartín e Nathali Pérez no establecemento de beleza Pro Diva, no caso de Emma facendo unha depilación facial con fío e no de Nathali facendo unha manicura. / Foto: Cerne

- Dirías que hai un au-
mento de clientela mas-
culina no voso sector? 
- E.S: Si, porén seguen a ser 
unha minoría da clientela. 
Ao largo dos anos foron au-
mentando os homes que ve-
ñen á tenda, especialmente 
para arreglar as cellas ou 
pintar as uñas para un fes-
tival, pero continuar a ser 
poucos. O que si, os nosos 
clientes son dun amplo aba-
no de idades, dende os 20 e 
pico ata pasados os sesenta 
anos. 
- Logo de máis de 8 anos 
ao fronte de Pro Diva 
que dirías que cambiou 
no sector?
- E.S: Cambiaron moitas 
cousas. Non obstante, que-
ría centrarme nunha noticia 
que saíu estes días sobre a 
retirada de esmaltes semi-
permanentes por tóxicos. 
Neste aspecto dicir que os 
esmaltes melloraron moito 

nos últimos anos e é com-
pletamente seguiro vir fa-
cer a manicura ou pericu-
ra semipermanente. Estas 
noticias non fan máis que 
prexudicarnos porque hai 
xente que colle medo e deixa 
de facer estes servizos. 
	 Logo, outro tema 
que cambiou para mal e o 
forte incremento de compe-
tencia desleal para este tipo 
de establecementos de bele-
za. Actualmente, hai moita 
xente que ofrece os servizos 
de manicura e pericura na 
súa casa, sen ningún tipo de 
formación e sen pagar un 
só euro de impostos. Cando 
empecei non había este tipo 
de negocios ilegais ou, polo 
menos, non tantos. 

Pro Diva

Tlf: 670 42 43 48

